
Цифрлық ортада ақпараттың адамға әсерін медиапсихологиялық тәсілмен талдау

 Аңдатпа. Ақпараттық коммуникативтік құралдардың технологиялық әлеуетінің өсуі пси-
хологиялық факторлардың адамға қарама-қайшы ықпалын күшейтіп жіберді. Ғылыми-техникалық 
прогресс ақпараттың таралу жылдамдығын еселеп, оның сапасы мен мазмұнын өзгертуде.
 Адамзат баласы өз тарихында бірнеше технологиялық серпіліс кезеңдерінен өтті. Мақала-
да тарихи және әлеуметтік-экономикалық өлшемдермен сипатталатын кезеңдер мен серпілістердің 
сипаты талданған.
 Цифрлық технологияларға негізделген құралдар, биотехнологиядағы жаңалықтар, жасанды 
интеллект адам баласының өмірін прогресс жолына бастайтындай көрінеді.  Автор осы тұжырым-
ның қаншалықты дұрыс екенін зерттеуге көңіл бөлген. Технологиялық өрлеу әлеуметтік, мәдени, 
рухани проблемаларды өршітуі мүмкін деген гипотеза ұсынады. Адам санасына тиімді ықпал ету 
тетіктерін зерттеген ғылыми тұжырымдар өмірге келе бастады. Әлеуеті жоғары коммуникациялық 
құралдар өз аудиториясын кеңейтіп, жарнамалық кірістерін ұлғайту үшін тиімді психологиялық 
тәсілдер іздеуде.
 Мақалада техникалық прогрестің адамзатқа беретін мүмкіндіктерімен бірге қауіптері де са-
рапталған. Теріс мазмұндағы ақпараттың жастар мен балаларға зиянды ықпалы күшейіп келеді. Ав-
тор бұл қауіптерге мемлекет пен қоғам бірлесіп тосқауыл қоюлары тиіс деген тұжырым жасайды.
 Түйін сөздер: ақпараттың адамға әсері, төртінші өнеркәсіптік революция, технологиялық 
әлеует, коммуникациядағы серпіліс, нейро-лингвистикалық бағыттау, әлеуметтік шиеленіс, білімнің 
иллюзиясы, ақпараттан қорғау.

 Кіріспе. Медиадағы психологиялық факторлардың қарымы ақпараттық коммуни-
кативтік құралдардың технологиялық әлеуетінің өсуімен тығыз байланыста еселенуде. 
Ғылыми-техникалық бағыттағы жойқын прогресс соңғы 20-25 жылда ақпараттың таралу 
жылдамдығын еселеп, сапасын жаңа мазмұнмен толықтырып келеді. Адамзат тарихында 
бірнеше технологиялық дүмпулер болғаны белгілі. Бұларды жүйелеп, тарихи-экономика-
лық өлшемдермен сипаттап 3 революциялық серпіліс түрінде көрсете аламыз.
 1-серпіліс. Алғашқы неолиттік революция өндіру экономикасын айтамыз: саналы 
адам аңшылық пен терімшіліктен жер өңдеуге, мал шаруашылығымен айналысуға көшті, 
ауыл шаруашылығы дами бастады.
 2-серпіліс. Өндірістік революцияның арқасында аграрлық қоғам өнеркәсіптік 
қоғамға ауысты. 
 3-серпіліс. Ғылыми-техникалық революцияның көмегімен адамзат баласы өнер-
кәсіптік қоғамнан қызмет көрсету, ақпарат қоғамына бетбұрыс жасады [1]. 
 XXI ғасырда ақпараттық-коммуникативтік саладағы инновациялар жаңа постинду-
стриалды қоғамның негізі болып қалануда. 2016 жылы Давостағы әлемдік экономикалық 
форумда «Төртінші өнеркәсіптік революция» тақырыбы талқыланды. Мемлекет басшыла-
ры, әлемдегі беделді саясаткерлер, қаржыгерлер мен бизнесмендердің басын қосқан фо-
румда инновацияның адамның болашағындағы рөлі де жан-жақты талқыланды. Радикалды 
өзгерістердің екпінін тежеу қажет пе, әлде адамзат осындай жылдамдықты үлкен жауап-
кершілікпен қабылдап, соған бейімделіп өмір сүру керек пе деген мәселе бойынша қызу 
пікірталас орын алды.

 Беделді ғалымдар «өнеркәсіптік революцияны» индустриаландыруға дейінгі қоғам-
нан индустриалды қоғамға өтуді қамтамасыз еткен өндіріс құралдары мен өндірісті ұй-
ымдастырудағы революциялық өзгерістер деген  тоқтамға келген. Бағдарламалық платфор-
малар жасайтын белгілі «Тех Махиндра» компаниясының Бас директоры Гурнани: «Біз өте 
жойқын жылдамдықпен келеміз. Ақпараттық технологиядағы революцияның архитектор-
лары кімдер, ондай архитекторлар бар ма өмірде? Әлде біз ешкімнің басқаруынсыз жүріп 
жатқан жаңғыру процестерінің тек бейтарап кейіпкеріне айналдық па? Ақпараттық рево-
люцияның адам баласына жағымсыз әсерін, әлеуметтік және психологиялық қауіпсіздігін 
кім зерттеп, ескеріп жатыр?» деген сұрақтар қояды [2]. 
 Төртінші өнеркәсіптік революция  3-ші революциядан, дәлірек айтсақ, цифрлық 
дәуірден бастау алады. Цифрлық құралдардың, биотехнологиялық өрлеудің, жасанды ин-
теллектің мүмкіндіктерімен бірге адам баласының өмірі шексіз прогресс жолына шығатын-
дай көрінеді. Осы жолы Давос форумына қатысқан сарапшылар қазіргі коммуникациялық 
технологиялардың дамуын цунамимен салыстырған. 
 Қазірдің өзінде әлемдік экономиканың құрылымы өзгеріп, өндіріске енгізілген жа-
санды интеллект еңбек нарығынан адамдарды ығыстырып, жұмыссыздық сияқты үлкен 
әлеуметтік проблеманы өршітуі ықтимал. Халықаралық кәсіподақтар федерациясының Бас 
хатшысы Филипп Дженнингстің қорқынышы да негізсіз деуге болмас: «Басымызға түскен 
проблеманың құлашына көз салайықшы. Әлемде 200 млн. жұмыссыз бар. Дүниежүзіндегі 
жұмыс күшінің жартысы күніне 2 доллар ғана еңбекақы алады. Енді осыған цифрлық ре-
волюцияның дамуы мен оның жұмыс орындарын тарылтып жатқан қарқынын қоссаңыз 
үлкен зобалаңның келе жатқанын сезесіз» [3].
 Форумға қатысушылардың арасында «төртінші өнеркәсіптік революция барынша 
мықты қарқынмен күш алуда десе, басқалары «төртінші өнеркәсіптік революция әлі баста-
ла қойған жоқ» деген пікірлерін өзгертпеген. Бірақ, екі жақ та әлемдегі үлкен өзгерістердің 
болып жатқанын мойындаған [3]. 
 Адамзат баласы енген цифрлық дәуірдің және кезекті өнеркәсіптік революцияның 
коммуникация саласын қаншалықты өзгертетінін талдап көрелік. XX ғасырдың 20-40 жыл-
дары коммуникацияның жаңа түрі радио жылдам дами бастайды. Дәл осы кезеңде медианың 
әсерін зерттеген  Пауль Лазарсфельд, Гарольд Лассуэлл сияқты әлеуметтанушы ғалымдар 
оның шектеусіз мықты мүкіндіктерін байқаған. 1940-жылдардың соңы мен 1960-жылдары 
телевизия мен радионың рөлі өсіп, олардың аудиториясының қоғамдағы әлеуметтік мақсат-
тарға жеткізетін мүмкіндіктеріне арналған зерттеулер шықты. Медиа әсерлердің күш-қуа-
тының жеке тұлға мен қоғамның психологиясын өзгертуге қаншалықты қауқарлы екенін 
зерттеген америкалық Джордж Гербнер мен канадалық Маршалл Маклюэн телевизия мен 
ақпараттық технология қарқынды дами бастаған 1970-1980-жылдары өз тұжырымдарымен 
бөлісті [4].
 XX ғасырдың 90-жылдарынан бастап бұқаралық коммуникацияның адам санасына 
тиімді ықпал ету тетіктерін зерттеген ғылыми тұжырымдар өмірге келе бастады. Зор әлеу-
еті бар телевизия мен радио компанияларды басқаратын бүгінгі медиа менеджерлер өз ау-
диториясын кеңейтіп, жарнамалық кірістерін ұлғайту үшін барлық белгілі психологиялық 
тәсілдерді қолдануға дайын.
 Дүниежүзі бойынша жаңалықтар мен интертейментке деген қызығушылық жыл-
дан жылға артып келеді. Бұның басты себебі – осындай мазмұндағы видеоконтентті тұты-
нушыға таситын коммуникативтік құрылғылардың қарқынды дамуы болып тұр. Әртүрлі 
девайстар мен гаджеттердің техникалық мүмкіндіктерінің өсуі, Интернетке қосылған жоға-
ры сападағы телевизорлар, 3-D форматындағы контентті көруге болатын құрылғылардың 
көптеп шығуы, компьютерлер мен ноутбуктер, планшеттер мен смартфондар бүгінгі ақпа-
рат тарату мен қабылдау жолдарын жыл сайын еселеп өсіруде [5].



55

№1 (126)/2019
Л.Н. Гумилев атындағы Еуразия ұлттық университетінің ХАБАРШЫСЫ. ЖУРНАЛИСТИКА сериясы 
- BULLETIN of the L.N. Gumilyov Eurasian National University.  JOURNALISM Series

 Бұл – техникалық прогрестің ақпарат таратуға ұсынған мүмкіндіктері. Алайда, теле 
және радио бағдарламалардың сапасы біз үшін қаншалықты пайдалы, одан қоғамдағы ақыл-па-
расат категориясы дамып, білім толысты деп айта аламыз ба? Бұқаралық коммуникация құрал-
дарының басты функциясы – әлеуметтік интеграция, әлеуметтену және ақпараттандыру. 
 1922 жылдары Германияның империялық пошта министрлігінің мемлекеттік хатшысы 
Ганс Брэдоу радионың басты функциясы – сауаты төмен, тұрмысы нашар халыққа көңілді 
бағдарламаларды, ғылыми, әдеби және әлеуметтік мазмұндағы хабарларды таратып, олардың 
білімін көтеру деп анықтаған екен. Жаңа цифрлық дәуірде коммуникативтік құралдардың 
функциялары өзгерген жоқ. Технологиялық құралдардың сапасы өсіп, ақпарат тарату форма-
лары мен стандарттары каналдары жетілдірілді.
 Неміс психологы Петер Винтерхофф-Шпурк өзінің «Жаңалықтар нені көрсетеді?»  
кітабында қоғамға саяси білімді тарататын жобалардың басты жанры жаңалықтар екенін дә- 
лелдеді. Жаңалықтар арқылы адам психологиясына әсер ету факторын күшейтуге болады [6]. 
 Жылдан жылға телевизия мен радио сюжеттердің хронометражы қысқарып келеді. 
Бір ғана мысал. Америкалық ғалымдардың жүргізген зерттеулері бойынша 1982 жылы са-
яси қайраткердің синхронына америкалық телеарналарда 43 секунд уақыт бөлінсе, бүгін 
бұл уақыт 9 секундқа дейін қысқарған. Батыс елдерінде мемлекет пен биліктің қызметіне 
қатысты ақпараттық сюжеттер соңғы 30 жылда 2,5 есеге қысқарған. Мұндай контент 1993 
жылы жаңалықтар уақытының 42% құраса, 2010 жылы бар-жоғы 17% ғана болған. Керісін-
ше, қылмыс пен қайғылы оқиғаға байланысты сюжеттердің саны өскен. 
 Қазақстандық коммерциялық теле және радио арналарда да осындай тенденцияның 
өршіп тұрғанын білеміз. Телерадио арналардағы жаңалықтар қайда, қашан, қандай апат 
болды, қандай қарақшылық әрекет жасалды, қанша адам құрбан болды деген мазмұндағы 
ақпаратқа толы. Адам табиғатында қорқынышты, үрей туғызатын оқиғаларды жақсы қа-
былдайтын қасиет бар. Бірақ, осындай негативке толы хабарлардың психологиялық зардап-
тарын көпшілік түсіне бермейді.
 Медиапсихология саласының мамандары жүргізген зерттеулер анықтағандай, зор-
лық-зомбылық, қауіп-қатерлік сипаттағы сенсациялық контенттің тек 25% ғана көрермен-
нің есінде қалады екен. Психологияда осыған байланысты «білімді қабылдау қателігі» 
немесе «білімнің иллюзиясы» деген ұғым пайда болды. Адам көп ақпарат қабылдадым, та-
нымым мен білімім өсті деп ойлағанмен, оның жадында соншалықты көп массивтен тұра-
тын сенсациялық ақпараттың тек ширегі ғана сақталады [7].
 Бұл мәліметтер білім деңгейі орташа, статистикалық көрерменге қатысты нәтиже-
лер. Интеллектуалдық деңгейі жоғары, таным көкжиегі кең, айналасына сыни көзбен қарап 
сараптауға икемі бар адамдар ақпараттың 90% есінде сақтауға қабілетті. Бұдан шығатын 
қорытынды – табыс деңгейі жоғары, әлеуметтік сатыда жоғары орналасқан азаматтардың 
танымы мен білімін өсіруге олардың интеллектуалдық деңгейі әсер етеді. Ақпаратты қабыл-
дап, талдауға цифрлық құрылғылардың қандай дереккөзге қосылғаны да маңызды. Қазіргі 
көрерменнің 62% дәстүрлі формада ақпаратты телеарналардан алса, 38% онлайн-телеарна-
ларды тамашалайды. Осы тренд дамылсыз өсіп келеді [8].
 Қазақ журналистикасын алаңдататын бір мейнстрим – «позитивті жаңалықтарға 
орын жоқ» деген қағиданың күшеюі. Әрине, сенсациялық, жұртты дүрліктіретін оқиға-
ның көрерменді елең еткізері анық. Бірақ, бұл уақытша әсер. Психология ғылымында 
нейролингвистикалық бағыттау деген ұғым бар. Нейролингвистикалық бағыттау арқылы 
адамдардың психологиясына арнайы әдіс-тәсілдер арқылы әсер етіп, оның мінез-құлқын, 
іс-әрекеттерін басқаруға болады.
 Нейролингвистикалық бағыттаудың гипноздық күшін ескерген ғылыми қауымда-
стық мұндай психологиялық әсер ету технологиясына қарсы үн қатуда. Олардың пайымда-
уынша, бұл тәсілдерге ғылыми тұрғыдан да, этикалық жағынан да тыйым салынуы тиіс. 

Шетелдік ғалымдардың пікірінше, «көп адамдар  гипноздық трансқа енудің техникасын өз 
бетінше меңгергенімен, адам санасымен жұмыс істеудің этикалық жауапкершілігін мүл-
дем ескермейді». Діни секталар мен жаңа діни қозғалыстар өздерінің қолдаушыларын қы-
зықтырып, теріс пиғылды мақсаттарына жетуде нейролингвистикалық бағыттау техника-
сын қолданады [9].
 Жағымсыз мазмұндағы ақпараттың адамның психикасына, әсіресе, жастар мен ба-
лаларға зиянды ықпалы туралы қазақ қоғамында көп айтылуда. Қазақ Елінің Парламенті 
балалар мен жасөспірімдерді зиянды ақпараттан қорғау туралы заң да қабылдады. Дүр-
лікпе ақпараттан бөлек ізгілік пен мейірімге толы контентті көрермен мен тыңдарманға 
қызықты етіп, жаңаша тәсілмен жеткізу үшін журналист өз кәсібінің шебері болуы тиіс. 
 Азаматтарды, әсіресе, балалар мен жасөспірімдерді өзіне қажетті контентті дұрыс 
анықтауға үйрету,  дұрыс таңдау жасауына, өз болашағы туралы дұрыс шешім қабылдауы-
на бағдар беру керек. Бүгінгі жастардың елдің болашағына, ұлттың кемелденуіне жауапты 
екенін санасына сіңіре отырып мемлекеттің түйіні күрделі мәселені заңнамалық негізде 
шешуге ұмтылысы қоғамдағы ізгі ниеттердің басымдығын көрсететін өлшем деп қабыл-
даған дұрыс сияқты.

Анализ влияния информации на человека в цифровой среде медиа-психологически-
им методами

 Аннотация. Рост технологических возможностей информационно-коммуникатив-
ных инструментов усугубил их негативное воздействие на человека. Научно-технический 
прогресс ускорил распространение информации, изменил ее качество и содержание. Чело-
вечество пережило несколько технологических этапов в своей истории. В статье анализи-

руется характер этапов и прорывов, характеризующихся историческими и социально-эко-
номическими критериями. Новейшие цифровые инструменты, открытия в биотехнологии, 
искусственный интеллект стали определять направление прогресса человечесства.
 Автор делает акцент на исследовании правильности этих выводов. Он предлагает 
гипотезу о том, что технологическое продвижение может усилить социальные, культурные 
и духовные проблемы. Появились научные концепции, определяющие механизмы эффек-
тивного воздействия на сознание человека. Средства массовой коммуникации постоянно 
совершенствуют психологические инструменты для усиления воздействия на  аудиторию и 
увеличения рекламных доходов.
 В статье анализируются как возможности, так и угрозы, которые представляют тех-
нологический прогресс. Растет отрицательное влияние на детей и подростков большого 
потока негативной информации. Автор приходит к выводу, что государство и общество 
совместно должны бороться против современных вызовов в информационной среде.
 Ключевые слова: влияние информации на человека, четвертая промышленная ре-
волюция, технологический потенциал, коммуникационный прорыв, нейролингвистическая 
ориентация, социальная напряженность, иллюзия знаний, защита от информации.

Analysis of the impact of information in a digital environment on a person 
 by media psychological methods

 Abstract. The growth of technological capabilities of information and communication 
tools exacerbated their negative impact on humans. Scientific and technological progress has 
accelerated the spread of information, changed its quality and content. Humanity has gone 
through several technological stages in its history. The article analyzes the nature of the stages 
and breakthroughs characterized by historical and socio-economic criteria. The latest digital tools, 
discoveries in biotechnology, artificial intelligence determine the direction of human progress.
 The author focuses on the study of the credibility of these findings. He proposes a hypothesis 
that technological advancement may exacerbate social, cultural, and spiritual problems. Scientific 
concepts that determine the mechanisms of effective influence on human consciousness have been 
emerged. The mass media are constantly improving psychological tools in order to increase the 
impact on the audience and advertising revenues.
 The article analyzes both the opportunities and the threats that technological progress 
provides. The negative impact on children and adolescents of a large flow of negative information 
is growing. The author concludes that the state and society should jointly fight against modern 
challenges in the information environment.
 Key words: the influence of information on a person, the fourth industrial revolution, 
technological potential, communication breakthrough, neuro-linguistic orientation, social tension, 
the illusion of knowledge, protection from information.

